
  «Մեկ անձից գնման ընթացակարգով գնում կատարելու թույլտվություն տալու և Բյուրեղավան համայնքի ավագանու 2022 թվականի ապրիլի 15-ի N 10-Ա որոշումն ուժը կորցրած ճանաչելու մասին»  համայնքի ավագանու որոշման  նախագծի ընդունումը պայմանավորված է այն հանգամանքով,  որ Բյուրեղավան համայնքում 2022 թվականի բյուջեով նախատեսվել է կառուցել նոր մանկապարտեզ և մանկապատանեկան մարզադպրոց, որոնց կառուցման նախագծանախահաշվային փաստաթղթերի մշակման  և կազման աշխատանքների գնումը համարվել է անհետաձգելի։ 
Բյուրեղավան համայնքի մեկ մանկապարտեզը այլևս չի կարողանում ապահովել մանկապարտեզ հաճախելու ցանկողների պահանջները: Համայնքը չունի մարզադպրոց՝ առողջ սերունդ դաստիարակելու համար։ 
Քանի որ գնման առարկայի արժեքը գերազանցում է գնումների բազային միավորը՝ 1 մլն ՀՀ դրամը, ուստի գնման գործընթացի առանձնահատկություններով պայմանավորված՝ անհրաժեշտություն է առաջացել ընդունել համայնքի ավագանու որոշում՝ մեկ անձից գնման ընթացակարգով գնման գործընթաց կազմակերպելու համար:
Նախատեսված աշխատանքների գնումն իրականացվելու է  Բյուրեղավան համայնքի 
2022 թվականի բյուջեով նախատեսված միջոցների շրջանակներում ։
2022 թվականի ապրիլի 15-ի նույն բովանդակությամբ որոշումն ուժը կորցրած է ճանաչվում, ապրիլի 15-ից մինչ օրս մեկ անձից գնման գործընթացը չկազմակերպվելու պատճառով: 

